
   Сĕреке ятăм Атăла

Шор пол кĕтĕр теиса.

Шор пол пырса кĕрс(е) ӳкрĕ,

Тохрĕ полли выляса.



Ĕмĕтлентĕм малалла

Осси полĕ-ши теиса.

Осси полчĕ полмаллах,

Тохрĕ чапĕ савăнса.



Шăпчăк кайăк пахчара

Çĕрĕн-конĕн йор йорлать,

Сад пахчине янтратать,

Ăйăх çыврас шох(ă)ши çок.



Эпĕ хам та çавнашкал:

Йор йорлама тăрсассăн

Йор шохĕш те, сăвă шохĕш...



Çĕнĕ çони çут çони.

Çони каять малалла,

Çолĕ йолать çутăлса.



Эпĕ йорланă йоррийĕ

Ячĕ тохтăр ял çине,

Чап сарăлтăр çутăлса.



Кĕмĕл çĕрĕ çыруллă,

Тохнăр çыру пĕтиччен.

Эпĕр йорланă йоррине

Аснăр асран каяччен.

  